
Lalitadevi Stotram

લલિતાદેવીસ્તોત્રમ્

ગણેશગ્રહનક્ષત્રયોગિનીરાશિરૂપિણીમ્ ।
દેવીં  મન્ત્રમયીં  નૌમિ માતૃકાપીઠરૂપિણીમ્॥ ૧૦॥
પ્રણમામિ મહાદેવીં  માતૃકાં પરમેશ્વરીમ્ ।
કાલહૃલ્લોહલોલ્લોહકલાનાશનકારિણીમ્॥ ૧૧॥
યદક્ષરૈકમાત્રેઽપિ સંસિદ્ધે સ્પર્દ્ધતે નરઃ ।
રવિતાર્ક્ષ્યેન્દુકન્દર્પૈઃ શઙ્કરાનલવિષ્ણુભિઃ॥ ૧૨॥
યદક્ષરશશિજ્યોત્સ્નામણ્ડિતં ભુવનત્રયમ્ ।
વન્દે સર્વેશ્વરીં  દેવીં  મહાશ્રીસિદ્ધમાતૃકામ્॥ ૧૩॥
યદક્ષરમહાસૂત્રપ્રોતમેતજ્જગત્ત્રયમ્ ।
બ્રહ્યાણ્ડાદિકટાહાન્તં તાં વન્દે સિદ્ધમાતૃકામ્॥ ૧૪॥
યદેકાદશમાધારં બીજં કોણત્રયોદ્ભવમ્ ।
બ્રહ્માણ્ડાદિકટાહાન્તં જગદદ્યાપિ દૃશ્યતે॥ ૧૫॥
અકચાદિટતોન્નદ્ધપયશાક્ષરવર્ગિણીમ્  ।
જ્યેષ્ઠાઙ્ગબાહુહૃત્કણ્ઠકટિપાદનિવાસિનીમ્ ॥ ૧૬॥
નૌમીકારાક્ષરોદ્ધારાં સારાત્સારાં પરાત્પરામ્ ।
પ્રણમામિ મહાદેવીં  પરમાનન્દરૂપિણીમ્॥ ૧૭॥
અથાપિ યસ્યા જાનન્તિ ન મનાગપિ દેવતાઃ ।
કેયં કસ્માત્ક્વ કેનેતિ સરૂપારૂપભાવનામ્॥ ૧૮॥
વન્દે તામહમક્ષય્યાં ક્ષકારાક્ષરરૂપિણીમ્ ।
દેવીં  કુલકલોલ્લોલપ્રોલ્લસન્તીં  શિવાં પરામ્॥ ૧૯॥
વર્ગાનુક્રમયોગેન યસ્યાખ્યોમાષ્ટકં સ્થિતમ્ ।
વન્દે તામષ્ટવર્ગોત્થમહાસિદ્ધ્યાદિકેશ્વરીમ્॥ ૨૦॥

લલિતાદેવીસ્તોત્રમ્

કામપૂર્ણજકારાખ્યસુપીઠાન્તર્ન્નિવાસિનીમ્   ।
ચતુરાજ્ઞાકોશભૂતાં નૌમિ શ્રીત્રિપુરામહમ્॥ ૨૧॥
એતત્સ્તોત્રં તુ નિત્યાનાં યઃ પઠેત્સુસમાહિતઃ ।
પૂજાદૌ તસ્ય સર્વાસ્તા વરદાઃ સ્યુર્ન સંશયઃ॥ ૨૨॥
ઇતિ નારદપુરાણે પૂર્વભાગે એકોનનવતિતમાધ્યાયાન્તર્ગતં

લલિતાદેવીસ્તોત્રં સમાપ્તમ્ ।
બૃહન્નારદીયપુરાણ । પૂર્વભાગ । અધ્યાય ૮૯/૧૦-૨૨॥

